
Ашык дерис «Шоьлде онынъ юреги».
Деристинъ мырады: шаьйирдинъ яшав эм яратувшылык йолы ман окувшыларды таныстырув, ногай адабият дуныясы ман кызыксындырув, тил байлыкларын оьстируьв. Шаьйирдинъ тувган ерге, щоьлге исси сезимин, суьйимин коьрсететаган ятлавларды тешкерип окып, анализ этуьв.
 Дериске керек затлар:  А.Култаевтинъ шыгармалары, суьврет выставкасы, видеопрезентация «Песни степи»
Деристинъ юриси: Окытувшыдынъ соьзи.
2. Биринши окувшы.
Анвар-Бек Култаев- белгили ногай шаьйири, Россия язувшылар союзынынъ агзасы, коьшируьвши, Ершов атлы халклар ара адабиятлык премиядынъ иеси, Дагыстаннынъ ат казанган маданият куллыкшысы Тувган 7-нши шилледе, 1941 йылда Ногай районынынъ Кунбатар авылында. Терекли-Мектебтинъ орта школасын кутарып, Карашай-Шеркеш оькимет окытувшылык университетининъ филологиялык факультетин 1964 йыл битирген. 1955 йылдан алып ятлавлар язып баслаган. 1957 йылдан алып  «Шоьл тавысы» газетасында эм «Тувган ерим» журналында баспаланып баслайды. Энъ биринши ятлавын окытувшысы Зубаир Аджибаевке багыслаган. 
Экинши окувшы:
 Анварбек Култаев балалар уьшин язылган доьрт йыйынтыктынъ авторы болады. Орыс тилден ол Корней Чуковскийдинъ, Александр Пушкиннинъ, Самуил Маршактынъ, Расул Гамзатовтынъ, Анвар Аджиевтинъ, Сулейман Стальскийдинъ, Кайсын Кулиевтинъ, Нурадин Юсуповтынъ, Ханбиче Хаметовадынъ, Магомед Гамидовтынъ, Аминат Абдулманаповадынъ, Сугури Увайсовтынъ, Мирза Давыдовтынъ ятлавларын эм поэмаларын коьширген. Аркадий Гайдардынъ «Чук и Гек» деген повестин коьширген, Михаил Пришвиннинъ  «Птичьи голоса» деген  хабарлар йыйынтыгын эм сондай баскаларды. 2015 йыл  Анварбек Култаев «Конек Горбунокты» коьширгени уьшин,  Ершов атлы халклар ара премиядынъ лауреаты болган.
Уьшинши окувшы:
Анварбек Култаев Дагыстанда ногай тилде юритилетаган радиода коьп йыллардан алып ислейди, ол Дагыстан язувшылар союзынынъ секретари болады. Адабият тармагындагы етимислери уьшин Анварбек Утей улы А.Грибоедов атлы медаль мен савгаланган. Бу куьнлерде Анварбек Култаев йырмадан артык  йыйынтыклар авторы болады.
Доьртинши окувшы:
Оьтей улы Анварбек, кайсы якта болса да, шоьлиннен алыста яшаса да, онынъ юрегинде дайым да аьзиз шоьли. Ресейдинъ халк артити Асият Кумратова шаьйирдинъ акында булай айткан: «Оьлимге карсы турмага болады тек суьйим. Терен философиялык маьнеси болган ятлавлары автордынъ бизди поэзияды суьйип, оны ман оьктемсип  уьйретеди».
Бесинши окувшы:
 Дагыстан язувшылар союзынынъ председатели Магомед Ахмедов Анварбек Култаевтинъ ийги аьдемшилиги акында айта келип, ол тек юреги буйырган ятлавларды язган эм дагыстан адабиятына коьп уьлисин коскан»,-деген.
 Суюн Капаев язган: «Анварбек Култаевтинъ коьп ятлавлары школаларда окылады, коьп ятлавлары йырларга айланганлар. Ол Пушкиннинъ «Цыганлар» деген атаклы поэмасын, Расул Гамзатовтынъ «Бийик юлдызлар» деген ятлавын коьширген. Ол Махачкалада радио ногай тилде энъ биринши болып радио ашкан»-
Окытувшы: Савболынъыз, окувшыларым, сондай аьруьв этип шаьйирдинъ яшав йолы акында айтканынъызга. Энди А.Култаевтинъ шоьлине багыслаган ятлавларын окып, олардынъ акында оьз ойларынъызды айтканынъызды суьемен.
1. Ятлав «Ногай Эл». Сосы ятлавда автор оьзининъ Ногай Элден экенин бек оьктемсип айтады, кайсы якка барса да, «бесик болган» Ногай Элин сагынып, юреги телезип, «оьсип, бой алган» якларына кайтады. («Булытлардынъ биюви», бет 5)
2. «Халкым айтса,суьерем».  Мен халкымнан йырга сокпак изледим, деп автор оьзининъ бактысын халкы ман тар байлайды, аьр бир аьдем йырымда баьтирим деп мактанады.
3.    «Савбол, Ногай шоьллигим!» Бу ятлав бек енъил окылады эм аьр бир соьзи мен юрекке синъип калады. Аеварбек Култаев ногай шоьлин баьри етимислерининъ негизи деп санайды, шоьллигине берекет йорайды. Сосы ятлав бизди тувган еримизди суьйип уьйретеди.
Окытувшы: Анварбек Култаевти коьшируьвши деп бек аьруьв билемиз, солардынъ ишиннен  бир нешевин окып эситтирейик.
Зинаида Александрова.
Меним кишкей аювым.
Мен аювга коьйлек тиктим,
Ыстанды да тигермен.
Калды кисе, тигейим.
Каьмпетке ер аьзирлейим.
Тар тактадынъ бойы ман
Йылгага ювырамыз.
Ювынамыз, шоршыймыз,
Шабамыз исси кум ман.
Каша пискен, бек даьмли.
Кайда бизим касыклар?
Алгасамай эндиги
Сувда юв сен аяклар.
Салфеткады илейим.
Аша каьмпет эм котлет.
Йылы суьт те берейим,
Кыдырармыз биз буьгуьн.
Улак сувын ишеди,
Карай сага ашувлы.
Муннан коркпа-ол казы,
Коркытады оьзимди.
Аюв бирден ювырды,
Коьпир енъил козгалды.
Айланды сув, айланды.
Шарик, берши колынъды.
Аюв уьсти сув болган,
Кепсин тоны, тез кепсин.
Шарик кетип йойылган,
Анам айтар: «Тап энди!»

Михаил Лермонтов.
Кавказ.
Бактым сизден айырса да соравсыз,
О, кубыла тавларым, деп мен мутпан.
Болмага тек керек сизде бир кайтам,
Эл йырындайсуьер уьшин арувсыз
Кавказды дайым.
Кишкей эдим мен йойганда анамды,
Ама мага кайтармага шалысты
Кешки шакта кыс эстелик давысты.
Сонынъ уьшин мен суьемен шал тавды,
Кавказды дайым.
Болдым сиз бен 
Мен, оьзенлер, наьсипли,
Бес йыл оьтти, сагынаман мен сизди.
Сизде коьрдим якын эки мен коьзди:
Мен суьемен дейди юрек термилип,
Кавказды дайым.
А.Култаевтинъ ятлавына язылган йыр ман деристи тамамлав.

